
				এই পাতাটির মুদ্রণ সংশোধন করা প্রয়োজন। 
গান
পেয়েচি সন্ধান তব অন্তর্যামী
অন্তরে দেখেচি তোমারে । চকিতে চপল আলোকে হৃদয়-শতদল মাঝে,
হেরিনু এ কি অপরূপ রূপ । কোথা ফিরিতেছিলাম পথে পথে দ্বারে দ্বারে
মাতিয়া কলরবে ; সহসা কোলাহল মাঝে শুনেচি তব আহবান,
নিভূত হৃদয় মাঝে মধুর গভীর শাস্তবাণী ॥
সত্য মঙ্গল প্রেমময় তুমি,
ধ্ৰুবজ্যোতি তুমি অন্ধকারে ।
তুমি সদা যার হৃদে বিরাজে,
দুখ-জ্বালা সেই পাসরে— সব দুখ-জ্বালা সেই পাসরে ।
তোমার জ্ঞানে তোমার ধ্যানে
তব নামে কত মাধুরী
যেই ভকত সেই জানে, তুমি জানাও যারে সেই জানে। ওহে তুমি জানাও যারে সেই জানে ॥
২৯০

